
Ауданның білім саласының дамуында 
Зейнолла Жарынбаев атындағы №202 орта 
мектептің өзіндік қолтаңбасы бар. Білім 
бәйгесінде бәсі биік мектептің бүгінде жетістігі 
аз емес. Соңғы 7-8 жылда оқушылар санының 
еселеп артуын мұндағы білім сапасымен 
байланыстырдық. Тіпті ауданда тек бір 
ауысыммен жұмыс істейтін жалғыз мектеп те 
осы. Түстен кейін оқушылар мектеп жанынан 
ашылған үйірмелерде уақытын тиімді өткізеді. 
Әріптесіміз Жандос Жазкен аталған білім 
ордасының бүгінгі тынысымен танысып, 
жұмысын сараптады.  

Ақтоты ЕРЖАНҚЫЗЫ

Бағдарлама игілігі

Бала күнінен әдемілікке жаны құмар 
Нағима қолы қалт етсе, айнаның 
алдында шашын түрлі тәсілде түйіп, 
бетін әрлеуге қызыққан. Ол сұлулық 
салонындағы ең алғашқы қадамын 
үйінде туған-туыс, достарының шашын 
қиып, сәндеуден бастаған. Оның жа-
саған жұмысына көңілі толып, той-
томалаққа барар кезде үйіне іздеп 
келетін тұтынушылар қатары көбейген 
соң, қолынан келетін іспен айналысуды 
жөн көрген, кейіпкеріміздің шағын 
кәсіптң негізін қалауына да басты себеп 
осы екен.

Арнайы қаладағы білікті маман дар-
дан білім алып, біліктілігін арттырған 
ол жыл басында «Бастау бизнес» 
бағдарламасы аясында 1 млн 470 мың 
теңге қайтарымсыз грант ұтып алыпты. 
Кейіпкеріміздің ақшаны басқа мақсатқа 
жұмсамай, түгелімен кәсібіне салып, 
қажетті құрал-жабдықтарын са тып 
алғаны көрініп-ақ тұр. 

Шағын ғимаратта отырса да бір-
неше қызмет түрін бірік тір ген Нағима 
шаш қиып, оны сән деу мен қатар тұ ты-
нушыларының қа лауы бойынша бояп 
береді. Мұнан бө лек нәзік жан ды лар дың 
бәтін әрлеп, алдағы уа қыт та ел сұра ны-
сымен соң ғы үл гідегі пе дикюрдің де түр-
түрін жа сауды қолға ал мақ. 

– Салонда әзірге мен ғана жұ мыс 
жасаймын. Кәсібім ауылда бол ған дық-

тан тұтынушылар кентте гідей күнде бо -
ла бермейді. Яғни той-томалақ, ту ған 
күн кештерінде келетіндер көп. Одан 
бөлек ер балалардың да шашын ала-
мын. Қазіргі жастардың талғамы ерек-
ше. Олардың талғамына сай жасап 
беру үшін әлі де білімімді  жетілдіріп 
отырамын, – дейді кейіпкеріміз. 

Иә, ауылдан шаштараздың ашыл-
ғаны тұрғындарды қуантпай қоймасы 
анық. Бұл кәсіп нәзікжандылар үшін 
де, ер балалар үшін де тиімді. Себебі 
олар енді аудан орталығына сабылмай, 
ауылда қолжетімді  бағада шағын кәсіп-
тің игілігін көріп отыр. 

– Мен үшін бүгін маңызды күн. 
Аудан орталығына тойға барамын. 
Сондықтан Нағима тәтеге шашымды 
сәндетіп, макияж жасатқалы отырмын. 
Тұрақты тұтынушысы болғандықтан 
ма ған қандай шаш үлгісі жарасатынын, 
бетімді қалай әрлесе әдемі болатынын 
өте жақсы біледі. Ол ең алдымен сапаға 
жұмыс жасайды, – дейді ауыл тұрғыны 
Ақнұр Мұхтарқызы.

Иә, сұлулық салонында жұмыс 
жасау оңай емес. Әр нәзікжандының 
талғамы әртүрлі болғандықтан кейде 
олардың талғамынан шығу қиын. Әйтсе 
де алдына келген арудың ризашылығын 
алуды көздеген кейіпкеріміз ең алдымен 
тұтынушымен жақсы тіл табысып, са-
палы қызметін ұсынады.  

– Алға қойған жоспарларым жоқ 
емес. Өзіңіз байқағандай, әлі күнге са-
лонымның аты жоқ. Ауыл тұрғын да-
ры ның айтуымен қазір «Нағиманың 
са лоны» деп аталып жүр. Ең үлкен 
арманым – осы салонымның тынысын 
кеңей тіп, үлкен кәсібімді анамның 
«Әлия» есімімен ашу. Одан бөлек 
сән әлемінде жұмыс жасауға икемі 
бар, ауылдағы жас қыз-келіншектерді 
тұрақты жұмыспен қамтып, өзгеге де 

пайдамды тигізгім келеді, – дейді жас 
кәсіпкер. 

Иә, мемлекет тарапынан кәсіп аша-
мын деген жастарға қашан да қолдау 
бар. Табыс тайқазаныңызды тасыту 
үшін алға қойған мақсатыңыз бен ын-
таңыз болса жеткілікті, шалғай ауылда 
тұр ғаныңыз еш кедергі емес. Бүгінгі 
са парымызда кейіпкеріміздің кәсібінен 
түйгеніміз осы.

Нағиманың сұлулық салоны
Аққырда мемлекет тарапынан берілетін қолдауды 

тиімді пайдаланып, аядай ғана ауылда кәсіпкерлікке бет 
бұрған жастар аз емес. Сөзімізге шалғай ауылда тұрып, 
кәсібін ашқанына көп болмаса да, тұрақты тұтынушылар 
жинап үлгерген Нағима Жақсымова дәлел. Иә, кейіпкеріміз 
– Аққыр ауылының тумасы. Әріптестеріммен елді 
мекендерге жасаған сапарымызда Нағиманың сұлулық 
салонына табан тіреп, шағын кәсіптің тыныс-тіршілігімен 
таныстық.

Осы арқылы Қызылорда қаласының 4 тұрғынын және 
Шымкент қаласының 1 тұрғынын алдап, олардан 1 млн 
теңге алған. Қазір ол үйқамаққа алынды. Тергеу барысында 
жәбірленушілерге келген материалдық залал толығымен 
өтеліп, қылмыстық іс негізінен қарау үшін сотқа жолданды.       

«Киберпол» қызметі азаматтарға әлеуметтік желідегі 
түрлі хабарламаларға сене бермеуге және бөгде адам дар-
дың айтуымен жеке банктік мәліметтерді жария етпеуге 
шақырады.

«IT TERGEU» жобасы: 
алаяқ ұсталды

Облыстық полиция департаменті мен облыстық 
прокуратура бірлесіп  жүргізген жедел шара барысында  
жиһаз сататын дүкеннің жалған жарнамасы арқылы 
бірнеше рет алаяқтық қылмыс жасаған 30 жастағы 
басқа облыстың тұрғыны ұсталды. Күдікті желіде 
ашқан парақшасына көрген жанды қызықтыратын 
жиһаз фотосуреттерін орналастырып, олардың арзанға 
сатылатыны туралы жарнама жасаған.

769 мың адам 
екпе алған

ҚР ДСМ Санитариялық-эпидемиологиялық бақылау коми-
тетінің басшысы Сархат Бейсенова елде тұмауға қарсы 769 
мың адам егілгенін айтады. Оның ішінде 184 500 вакцина 
балаға салынған. Вакцинация әлі де жалғасып жатыр. 

Мемлекеттік бюджет қаражаты есебінен халықтың неғұрлым 
осал топтары, медицина қызметкерлері, медициналық ұйым-
дарда диспансерлік есепте тұрған балалар, жетім және ата-
анасының қамқорлығынсыз балаларға арналған білім беру 
ұйымдарының, балалар үйлерінің тәрбиеленушілері эпиде-
миологиялық көрсеткіштер бойынша вакцина алуда.

«ЖЖ» ақпарат

Қазақстанда қыркүйек айында 550 мыңға жуық жедел 
респираторлық вирустық инфекция жұқтыру жағдайы 
тіркелген. Дүниежүзілік денсаулық сақтау ұйымының 
дерегінше, алдағы эпидемиялық маусымда тұмаудың 3 
штамы қауіпті болмақ. Мемлекеттік бюджет қаражатына 
вирусқа тосқауыл болатын 2 миллион 207 мың доза 
ресейлік вакцина сатып алынған. Бұл республика халқының 
11 пайызын қамтуға мүмкіндік береді.

Сыр өңірінің ауыл шаруашылығы 
саласында жыл сайын толағай та быс-
тарға қол жеткізіліп келеді. Биыл өңірде 
189,4 мың гектарға ауыл шаруашылығы 
дақылдары егілді. Сырдың ақ күріші 
85,6 мың гектарды құрайды. Мемлекет 
та рапынан көрсетілген қолдаудың ар -
қасында биыл диқан қауымға су қа-
жетті деңгейде жеткізілді. 

Шаруашылықтар егін жинау жұмыс-
тарына қажетті ауыл шаруашылығы 
техникалармен, жанармаймен, мине-
ралды тыңайтқыштармен толық қам-
та масыз етілді. Сондай-ақ егін жи нау 
нау қанына жалпы 4400 ауыл шаруа-
шылығы техникасы қатысты. Жаңадан 
250 тех ника агропаркке қосылып, 5 
пайызға жаңаланды.

Сыр өңірінің диқандары күзге то-
лағай табыспен жетті. Облыс күріш-

шілері 500 мың тоннаға жуық өнімді 
қамбаға құйып, күріштің әр гектарынан 
58 центнерден өнім алды. Бүгінде кү-
ріштен басқа дәнді дақылдардан 18,5 
мың тонна,  майлы дақылдар 4,9 мың 
тонна, картоп, көкөніс,бақшадан 352,7 
мың тонна, мал азықтық дақылдарынан 
327 мың тонна өнім жиналды. 

Аймақта егіншілікпен қатар мал ша-
руашылығы да қатар дамып ке леді. 
Есепті кезеңде мал басын өткен жыл-
дың сәйкесті кезеңімен салыс тыр ғанда 
МІҚ 36,6, қой мен ешкі -22,3, жылқы 0,1, 
түйе 4,3, құс 7,7 пайызға өсті. Сонымен 
қатар аймақта экспорттық әлеуетін арт-
тыру және өткізу нарықтарын кеңейту 
бо йынша нақты жұмыстар жүргізіліп 
келеді.

Бүгінде облыстан 20 млн долларды 
құрайтын 36,9 мың тонна ауыл ша-

руа  шылығы өнімдері әлемнің 16 мем-
лекетіне экспортталды. Инвест жоба-
лар  дың жол картасына сәйкес аймақта 
ал дағы жылдары 64 млрд теңгені құ-
райтын 34 жоба іске аспақ. Бүгінде 7 
ин вестжоба өз нәтижесін беруде.

Президент тапсырмасы аясында 
ауыл тұрғындарының әл-ауқатын арт-
тыруға бағытталған жеңілдетілген 2,5 
пайызбен несие беретін «Ауыл ама-
наты» жобасы жүзеге асырылуда. 
Биыл республикалық бюджеттен 4,6 
млрд теңге бөлініп, 575 жобаны қаржы-
ла н дыру жоспарлануда. Бүгінде 61 жо-
баға 434,6 млн теңге несие берілді.

Мерекелік шарада облыс әкімі ауыл 
ша руашылығын дамытуға ерекше 
үлес қосқан үздіктерді ҚР Премьер-
Ми нистрінің Алғыс хатымен, ҚР Ауыл 
ша руашылығы министрлігінің «Еңбек 

Еңбек еленген күн
Кеше аймақта егін жинау науқаны аяқталып, «Алтын күз» салтанатты шарасы өтті. 

Облыс әкімі Нұрлыбек Мәшбекұлы ала жаздай еңбек еткен шаруалардың адал еңбегін 
жоғары бағалап, дала еңбеккерлерін марапаттады. Салтанатты шараға қала, аудан 
әкімдері, сала ардагерлері, еңбек озаттары, басқарма басшылары және шаруашылық 
өкілдері қатысты. 

Ар дагері» және «Ауыл ша руа шылығы 
са ласының үздігі» төсбелгі ле рімен ма-
рапаттады. Сондай-ақ «Аб  зал и К» ТС, 
«Таң ЛТД» ЖШС, «Ақ жар» ШҚ, «Абай 
Дәулет» ЖШС демеу шілігімен шаруа 
қо жалықтардағы озат еңбеккерлерге 
12 автокөлік табысталды.

Айта кетейік, ауданда биыл 37218 
гектарға ауыл шаруашылығы да қыл-
дары егілді. 19800 гектар күріш то-
лық жиналды. Әр гектардан 60,5 цен-
тнерден өнім алынып, қамбаға 1 197 
900 центнер өнім құйылды.

Аудан шаруашылықтары техника 
пар кін жаңарту жұмыстарын үнемі жүр-
гізіп келеді. Биыл 1670,6 млн теңгеге 26 
ауыл шаруашылығы техникасы сатып 
алынды.

Салтанатты шарада «Үздік ау-
дан» номинациясымен Жалағаш ау -
да нының әкімі Ардақ Ибраимов ма-
рапатталды. Сондай-ақ «Ер-Әлі» 
ша  руа қожалығының төрағасы Әліби 
Бек жанов «Озат егін шаруашылығы» 
номинациясын иеленді. Шара соңында 
адал еңбектің үлгісін көр сеткен диқан 
қа уымына аймақ бас шысы Сыр жұрт-
шылығының атынан алғысын жеткізді.

Ерлан СОЗАҚБАЕВ

Тарқатып айтсақ, өңдеу саласы 
бойынша үміткерлердің 7 жобасы 50,3 
млн теңге қаржылай қолдау тапқан. Асыл 
тұқымды мал шаруашылығына келсек, 3 
жобаға 38,6 млн теңге бөлінген. Қызмет 
көрсету бойынша 6 жоба 43,6 млн теңге 
қаржылай қолдау тапса, егін саласында 6 
жобаға 47,2 млн теңге бағытталған.

Иә, «Ауыл аманаты» жобасының 
мақсаты белгілі, ауылдық елді мекен-
дерде кәсіпкерлік саласын дамыту ар -
қылы елдің әлеуетін көтеру. Бірақ кейде 
алмақтың да салмағын ұмытып кете-
тініміз тағы бар, мемлекеттен қаншама 
млн теңге қаржылай қолдау күтеміз, оны 
және аламыз да, ал салық төлемдерін 
тапсырарда өзіміз енжарлық танытамыз. 
Шындығында, осындай қолдаудың бар-
лығы сол салық түсімдерінен қалып та-
сатынын естен шығармаған да дұрыс 
шығар. 

Былтыр аталған жоба аясында несие 
алған жалағаштық 22 кәсіпкердің 17-сі 
міндетті салықтық төлемдер төлесе, 4 
кәсіпкер нольдік есептілік тапсырған. Ал 
1 кәсіпкерден мүлдем салықтық төлем 
түспеген. Кәсіп иесі құжат бойынша 
шалғайдағы Аққыр ауылынан екен. 
Бірақ «Аскар Тобе» СПК иесі Амангелді 
Азаматты жергілікті халық та, тіпті ауыл 
әкімі де танымайтын болып шықты. Бұл 
мәселені алдағы уақытта жауаптылар 
құзырлы органдармен біріксе де реттер. 
Бірақ «Алдағы уақытта дәл осындай 
мәселе орын алмас үшін қайтпек керек?» 
деген сауалдың түйінін тарқатайық. 
Келесіде әр ауылдан ұсынылған 
жобалардың авторын ауыл әкімінен 
сұрап, сол ауылда тұратынын немесе 
тұрмайтынын анықтап алған дұрыс 
сияқты. Болмаса әлгіндей мәселенің 
алдын алмай салдарымен күресу жалғаса 
беретіні сөзсіз. Сонда ғана мемлекеттен 
салаға бөлген қаражат мақсатсыз 
жұмсалмайды. Бұған қатысты аудан әкімі 
Ардақ Әбдіғаппарұлының да айтары осы. 

– Мемлекеттің саланы дамытуға 
бөлінген әрбір тиыны мақсатты жұмсалуы 
керек, сондай-ақ қаржылай қолдауға ие 
болғаннан кейін кәсіпкерлер де салықтан 
жалтармауы керек. Әлгі азаматтың 
кім екенін, не себепті салық есебін 
тапсырмағанын анықтаңыздар. Жобаның 
мақсаты белгілі, ауылдағы ағайынның 
тұрмысын түзеуде кәсіпкерлік саласын 
дамыту бәрінен маңызды. Себебі бұл тек 
елді мекенде кәсіпкерліктің дамуына ғана 
серпін беруге жасалып отқан жоқ, бір 
жағынан елдегі жұмыссыздықты тұсауда 
да аталған жобаның маңызы жоғары, – 
деді Ардақ Ибраимов. 

«Ауыл аманаты»: 
49 жобаның құжаты дайын

Биыл жоба аясында ауданда 318,3 
млн теңгені құрайтын 49 жобаның құжаты 
дайын тұр. Тіпті жобаның тиімділігін 
арттыру және несие алушылардың құжат 
жинақтау мерзімін үнемдеу мақсатында 
«Ауыл Аманаты» цифрлық патформасы 
құрылған. Бүгінге дейін 139,7 млн теңгені 
құрайтын 27 жоба цифрлық патформаға 
енгізілген. Олардың қатарында өңдеу 
саласында 33,3 млн теңгені құрайтын 
7 жоба, асыл тұқымды мал бағытында 
41,1 млн теңгенің 8 жобасы және басқа 
да бағыттар бойынша 65,3 млн теңгені 
құрайтын 12 жоба бар.

Тарқатып айтсақ, оның ішінде 42,7 
млны теңгені құрайтын 7 жоба Жалағаш 
кентіне тиесілі. Қалғаны ауылдық 
елді мекендер еншісінде. Аталған 
жобамен кәсіп бастағысы келетіндер 
қатарында Мақпалкөл мен Бұқарбай 
батыр ауылының халқы көш бастап тұр. 
Мәселен, Темірбек Жүргенов ауылынан 5 
адам құжат дайындаса, батыр атындағы 
ауылда 4 жоба әзірленген. Мұнан бөлек 
Еңбек пен Жаңаталаптан 2 жобадан 
дайын болса, қалған ауылдардан тек 1 
жобадан ұсынылған. 

11 жоба мақұлданған

Оның ішінде 85,8 млн теңгені 
құрайтын 15 жоба комиссияда қаралған. 
Нәтижесінде 60 млн теңгенің 11 жобасы 
мақұлданған. Оның ішінде өңдеу бағыты 
бойынша 3, асыл тұқымды мал бағытында 

3, басқа да бағыттар бойынша 5 жоба 
бар. Қаржылай қолдауға лайық деп 
танылған жобалармен 11 жаңа жұмыс 
орны құрылады деп күтілуде.

Бөлім басшысы бұдан бөлек ауданда 
115,1 млн теңгені құрайтын 19 жобаның 
құжаттары жинақталып жатқанын жет-
кізді. Оның ішінде Жалағаш кентінен 6, 
Те мірбек Жүргеновтен 2, Есет батырдан 
2, Таңнан 2, Жаңаталаптан 2 жоба бар. 
қал ғаны Еңбек, Ақсу, Бұқарбай батыр, 
Мыр забай ахун және Аққыр ауылдарына 
тиесілі.

Жалпы шағын және орта кәсіпкерлікті 
дамытуға қатысты аймақ басшысының 
арнайы тапсырмасы да бар. Мәжілісте 
оның ауданда орындалу барысы да 
пысықталды. Мәселен, ауданда 8 айда 
3011 шағын және орта кәсіпкерлік 
субъектісі тіркелген. Өткен жылдың тиісті 
кезеңімен салыстырғанда 285 кәсіпкерлік 
субъектісіне азайған. Оның ішінде 
нақты жұмыс жасап тұрған кәсіпкерлік 
субъектілерінің саны 95,5 пайызды 
құрайды. Өткен жылдың тиісті кезеңімен 
салыстарғанда бұл көрсеткіш те 133-ке 
азайған.

Жасұлан Дүйсекеев соңғы 8 айда 
шағын және орта кәсіпкерлік субъек-
тілерінің төмендегенін жасырмады. Бұл 
өз кезегінде осы сала бойынша жұ-
мыспен қамтылған адамдар санының 
қысқаруына және өндірілген өнім көле-
мінің азаюына сеп болып отыр. Мәселені 
реттеуге қатысты бұған дейін Ардақ 
Әбдіғаппарұлы арнайы тапсырма берген. 
Нәтижесінде қыркүйекте 73 кәсіпкерлік 
субъектісі тіркелген. Осы мәжілісте де 
аудан әкімі жауапты азаматтарға салаға 
әлі де серпін беру мақсатында нақты 
тапсырмалар берді. Сондай-ақ оның 
нәтижесі сұралатынын да қаперге салды.

Шалғай ауылда 
шаруа шираған

Мұнан кейін Аққыр ауылы әкімінің 
9 айлық жұмысы сараланды. Жаңабек 
Матаевтың сөзінше, жергілікті жұрт мем-
лекеттің бағдарламалармен кәсіп бас-
тауда. Мәселен, шалғайдағы елді мекенде 
«Бастау Бизнес» кәсіпкерлік негіздерін 
6 ауыл тұрғыны оқып, оның 4-еуі қай-
тарымсыз грант алған. Қазіргі таңда олар 
өз жұмысын бастап кетті. Мұнан бөлек 
«Аграрлық несие корпорациясы»АҚ ар-
қылы 2 жоба қаржыландырылған. Оның 
бірі жалпы құны 35,6 млн теңгеге жыл-

қы шаруашылығын дамытса, енді бірі 1,4 
млн теңгеге ірі қара өсіруді қолға алған. 

Жаңабек Матаев «Ауыл аманаты» 
бойынша 1 ауыл тұрғыны асыл тұқымды 
МІҚ өсіруге құжат өткізгенін айтады. 
Жоба құны – 6 млн теңге. Сонымен қатар 
тағы бір азамат арнайы техника алу үшін 
құжат дайындауда. Сондай-ақ ол ауылда 
жұмыссыздықты тұсауда нақты жобалар 
жүзеге асып жатқанын да жасырмады. 
Мәселен, Мемлекет басшысының 10 
мың адамға 100 жаңа жұмыс орнын құру 
жөніндегі тапсырмасына орай Аққырда 
9 жаңа жұмыс орны ашылған. Биыл 
жұмыссыз ретінде 36 тұрғын тіркелсе, 
оның 11-і тұрақты жұмысқа орналасып, 
25-і қоғамдық жұмысқа тартылған.

Салада серпін бар

Иә, сыртынан қараған адамға шалғай 
ауылда кәсіппен айналысу тиімсіз сияқты. 
Бірақ бел буған адам оның жемісін 
көреді. Жалпы бізді Аққырда аталған 
саланың даму қарқыны қуантады. 
Мәселен, осыған дейін 90 шағын және 
орта кәсіпкерлік субъектісі тіркелсе, оның 
барлығы 100 пайыз нақты жұмыс жасап 
тұр. Демек ауылда аталған салада серпін 
бар, бір жағынан жергілікті жұрт кәсіппен 
айналысудың пайдасын жете түсінген. 
Болмаса аядай ауылда мұндай қарқын 
қалыптаспас еді.  

Аққырдың мал шаруашылығын 
дамытуда өзіндік орны барын жергілікті 
жұрт жақсы біледі. Қуантарлығы, сол 
із әлі бар, қазір де ауылда аталған 
сала алға басып, ауылда мал басында 
өсім қалыптасуда. Мәселен, бүгінде 
2460 мүйізді ірі қара, 3432 уақ мал, 
1026 жылқы және 109 түйе тіркелген. 
Осыған дейін кәсіп ашуға мемлекеттен 
қолдау алғандардың қатарында да мал 
шаруашылығын дамытуға бел буғандар 
қаншама. Демек алдағы уақытта да 
ауылда мал басында өсім қалыптаспақ.

Енді аққырлықтар егін саласына 
да ерекше көңіл бөліп отыр. 24809 
гектар жердің 17994 гектары – ауыл 
шаруашылығы жерлері. Осыған дейін 
бақша салып, қыстық азығын қамдайтын 
Аққырдағы ағайын соңғы жылдары 
су тапшылығынан бақшалық жерін 
азайтқан. Биыл жер ашылып, тіпті күріш 
те егіп отыр. Оның үстіне әлі де аяқсу 
жеткізу үшін бірнеше шақырым канал 
қазу жоспарда бар. Жоба құны 500 
млн теңгеге жуықтайды. Келер жылы 

бұл жоба жүзеге асса, ауылдың екінші 
тынысы ашылатындай.

Оқушылары озат 
орта мектеп

Жаңабек Матаев ауылда білім сала-
сының дамуына үлкен қолдау барын 
және оның жемісін де жоққа шығармады. 
Салаға ерекше тоқталған ауыл әкімі 
алдағы уақытта да бұл бағытта нәтижелі 
жұмыстар болатынын жеткізді. Елді 
мекендегі №188 орта мектеп 1985 жылы 
пайдалануға берілген. 464 орындық білім 
нсынанына 2020 жылы күрделі жөндеу 
жұмыстары жүргізілген.

Қазіргі таңда 157 оқушы білім алуда. 
Ондағы мұғалімдердің 96,8 пайызы –  
жоғары білімді маман. Былтыр 9 оқушы 
мектеп бітіріп, барлығы ҰБТ қатысқан. 
Нәтижесі ауыз толтырып айтарлықтай. 
Бүгінде түлектер 100 пайыз мемлекеттік 
грантпен оқу орындарында білім алуда. 
Жалпы ауыл мен қала мектептеріндегі 
білім сапасына қатысты алшақтықты 
болдырмауда аққырлық ұстаздардың 
қалай жұмыс жасап жатқанын осыдан-ақ 
аңғаруға болады. 

Ауыл әкімі Аққырда бірнеше жобаның 
дайындалып жатқанын да жасырмады. 
Мәселен, 100 орындық ауылдық клуб 
құрылысын салуға 3 жыл бұрын жоба-
сметалық құжаттар әзірленген. Тіпті 2022 
жылы мемлекеттік сараптамадан өткен. 
Жоба құны 333 млн 700 мың теңгені 
құрайды. Қазіргі таңда қаржыландыруға 
ұсынылған, қолдау тапса, ауылда 
мәсдеиет үй бой көтермек.

Елді мекенде 1 спорт зал және 
1 спорт алаңы тұрғындарға қызмет 
көрсетеді. Биыл №14 спорт мектебінің 
ауыр атлетика филиалы ашылған. Қазіргі 
таңда онда 60 бала ауыр атлетика 
бойынша спортпен шұғылдануда. 
Сонымен қатар «Қазақстан халқына» 
қоры арқылы 175 млн теңгені құрайтын 
спорт кешенінің құрлысы жүргізілуде. Бұл 
нысан желтоқсанда ел игілігіне беріледі.

Жалпы ауылда мұнан өзге де 
тындырымды тірлік көп. Ауыз су жүйесі 
мен электр желілері 2019 жылы қайта 
жаңғыртылған. Аяқсумен қамтуда 
облыстық бюджеттен 15 млн 600 мың 
теңге қаралып, жоба-сметалық құжат 
әзірленіп, қаржыландырылуға ұсынылған. 
А.Ахетұлы көшесіне 31,5 млн теңгеге 
күрделі жөндеу жұмыстары жүргізілген. 
Былтыр ауылдың ішкі жолдарына күрделі 
жөндеу жұмыстарын жүргізу мақсатында 
5 көшеге жоба-сметалық құжаттар әзір-
ленген. Келер жылы Н.Таспенов және 
Аққыр көшелеріне күрделі жөндеу 
жұмыстары жүргізіледі деп күтілуде.

Мұнан кейін Аққұм мен Қаракеткен 
ауылдық округтерінде атқарылған жұ-
мыстар төңірегінде ауыл әкімдері баян-
дады. Ардақ Әбдіғаппарұлы осыған де-
йін гі жұмыстарға тоқмейілсімей, ша руа ны 
әлі де ширату қажеттігін қаперге салды. 

– Біз қаншама жобаны дайындаймыз, 
мақсат белгілі, елді мекендердің әлеуетін 
арттыру, ондағы халықтың тұрмыс са-
пасын жақсарту. Сондықтан қай ауылда 
болсын жүзеге асып жатқан жұмыстардың 
жемісін халық көруі тиіс. Ол үшін әрбір 
жоба өміршеңдігі маңызды. Сондықтан 
сапаға мән беруді барлығыңызға қатаң 
ескертемін, – деді аудан әкімі.

Кенжетай ҚАЙРАҚБАЕВ 

Ардақ Ибраимов, аудан әкімі:

Халық әрбір жобаның игілігін көруі керек
Былтыр ауданда «Байқоңыр 

ӘКК» ҰҚ» АҚ арқылы мал 
шаруашылығы, өндіріс, қызмет 
көрсету, өсімдік бағытындағы 
179,7 млн теңгені құрайтын 
22 жоба қаржыландырылған. 
Нәтижесінде 33 жаңа жұмыс 
орны құрылған. АӨК арқылы 
3 жоба 47,5 млн теңгеге 
қаржыландырылған. Мұнан 
бөлек кәсіпкерлер арқылы 
132,2 млн теңгені құрайтын 19 
жоба жұмысын бастаған. Аудан 
әкімі Ардақ Ибраимовтың 
төрағалығымен өткен аппарат 
мәжілісінде аудандық 
кәсіпкерлік және өнеркәсіп 
бөлімінің басшысы Талғат 
Дүйсекеев осылай деді. 

Жылу маусымына дайындық – күн тәртібінен түспейтін 
өзекті мәселенің бірі. Бүгінге дейін аудан әкімінің 
төрағалығымен өткен мәжіліс отырыстарында Ардақ 
Ибраимов тиісті сала басшыларына жылу беру маусымына 
дайындық барысын күшейтіп, қазан айына дейін әлеуметтік 
нысандар мен тұрғындарды отын қорымен жеткілікті 
қамтамасыз етуді қатаң тапсырған болатын. Аталған мәселе 
апта басында тағы да пысықталды.

Ең алдымен облыстың жылу маусымына дайындық 
барысын саралаған аймақ басшысы биыл Үкімет дайындық 
жұмыстарына жан-жақты қолдау көрсетіп, жобаларды іске 
асыруға қажетті қаржы бөлгенін айтты. 

– Өткен аптадағы мәжілісте барлық жауапты 
мекемелерге дайындық жұмыстарын сапалы ұйымдастыру 
бойынша тиісті тапсырмалар берілген болатын. Олардың дер 
кезінде сапалы орындалуын қатаң бақылау керек. Әсіресе 
әлеуметтік нысандардың жауапты маусымға дайындығы 
баяу жүруде. Өткен жылу маусымында қаладағы КСК-сы жоқ 
тұрғын үйлерді жылуға қосуға бірқатар мәселе туындаған 
болатын. Ал биыл мұндай жағдайлар орын алмауы тиіс, – 
деді облыс әкімі Нұрлыбек Нәлібаев.

Айта кетейік, биыл Қызылорда қаласындағы 187 
көпқабатты тұрғын үйді ыстық сумен қамту жоспарланып, 
Үкімет резервінен 11 млрд теңге бөлінген. Жиында Нұрлыбек 
Машбекұлы бұл жұмыстарды 15 қазанға дейін уақытылы 
аяқтауды тапсырды. Сондай-ақ қала және аудан әкімдеріне 
көмір қорын жеткілікті жасақтап, үздіксіз және қауіпсіз газ 
отынымен қамтамасыз етуді міндеттеді. Ал «Қазақ Газ 
Аймақ» Қызылорда өндірістік филиалының директорына 
әр аудан оратлығынан апаттық-диспетчерлік қызмет құру 
жұмысын жүктеді. 

Осыған дейінгі жиында Ардақ Әбдіғаппарұлы білім 
беру мен денсаулық сақтау салалары бойынша ешқандай 
мәселе туындамауы қажеттігін тапсырып, аталған бөлім 
басшыларына 1 қазанға дейін 80 пайыз отын қорымен 
қамтамасыз етуді жүктеген болатын. Бұл ретте аудандық 
білім бөлімінің басшысы Талғат Құрақбайұлы мен ау-
рухананың бас дәрігері Еркебұлан Мақсұтұлы берілген 
тапсырмалар уақытылы әрі 100 пайыз орындалғанын 
жеткізді. 

 Мұнан бөлек аудандық төтенше жағдайлар бөлімінің 
басшысы Еркін Есетұлына жылу беру маусымы  қарсаңында 
тұрғындарға өрт қауіпсіздігінің алдын алу ережелері мен 
тұрмыстық жағдайлардың қауіпсіздігін толық сақтау жөнінде 
түсіндірме жұмыстарын жүйелі жүргізуді тапсырды. 

Айта кетейік, жылу маусымы қарсаңында бүгінде 
9 141 тұрғынға түсіндірме жұмыстары жүргізіліп, 2500 
жадынама таратылған. Сондай-ақ тұрғын үй-коммуналдық 
шаруашылық, жолаушылар көлігі мен автомобиль 
жолдары бөлімінің басшысы Ғабит Ерболұлына жылу 
беру маусымында тұрғындарды отын қорымен қамтамасыз 
ету мақсатында кәсіпкерлермен бағаны негізсіз көтермеу 
бағытында түсіндірме жұмыстарын тұрақты жүргізуді тап-
сырды.   

Ақтоты ЕРЖАНҚЫЗЫ

Жылу маусымы: 
дайындық қалай?

Әне-міне дегенше жылу маусымы да 
басталды.  Сондықтан оған дайындықты 
ерте бастаған абзал.Көгілдір отынның 
қызығын көріп жүрген аудан тұрғындары 
жылу маусымына сақадай сай болса, 
ауылдағы ағайын қытымыр қыста тоңбау 
үшін тонналап көмір түсіріп әлек. 

Мақсат – тұрғын үйлерде өртті болдырмау. Байқауда 
Жалағаш кентінде орналасқан Қазыбек би көшесіндегі көп-
қабатты үйдің тұрғыны Айгүл Сарманова жылу беру мау-
сымында төтенше жағдайдың алдын алу мақсатында жүйелі 
жұмыс жасап, үздік нәтиже көрсеткені үшін бөлім бастығы 
Еркін Назарқұловтың арнайы алғыс хатымен марапатталды.

Аудандық төтенше 
жағдайлар бөлімі

Түсіндірме жұмыстары жүргізілді
Құтқарушылар күніне орай «Үлгілі үй» байқауы 

өтті. Байқауға ауданда орналасқан көпқабатты тұрғын 
үй иелері қатысты. Жалпы төтенше жағдайлар бөлімі 
жылдың жылу беру маусымына орай ауданда орналасқан 
жеке жылу беру жүйелерін қолданатын көпқабатты 
және жеке тұрғын үй иелеріне құрылғыларды қауіпсіз 
пайдаланып, газдан уланудың алдын алу, тұрмыстық 
өрт қауіпсіздігін сақтауды насихаттау, басқа да төтенше 
жағдайларды болдырмау бағытында түсіндірме жұмысын 
жүргізіп келеді. Бұл байқаудың түпкі негізі де осыған 
бағытталған.  

Фестиваль қорытындысында «Үздік би 
ком позициясы» бойынша І орынды «Жау қа-
зын» бөбекжай-бақшасы «Балдырған» то-
бы   ның тәрбиеленушілері жеңіп алды. №7 
«Шұ ғыла» бөбекжай бақшасының «Бо та қан» 
тобы тәрбиеленушілері үздік үштікті түйін-
де ді. Ал «Үздік орындаушы» номина циясы 
бо йынша №33 орта мектеп мектепалды 
даяр лық сынып тәрбиеленушісі Бөрібай Қар-
лы ғаш көш бастады. Мұнан кейінгі орын ға 
Т.Жүргенов атындағы №123 мектеп-ли цей дің 
мектепалды даярлық сыныбының тәрбие-
ле нушісі Мейрамбек Ханшайым, «Зейнеп» 
ба лабақшасынан Тынымбай Бағым, «Ақ-
Бал жан» балабақшасының тәрбиеленушісі 
Бо рия Альфия жайғасты. Ал №232 орта мек-
тептің мектепалды даярлық сыныбының 
тәрбиеленушісі Фатима Дархан мен Аймереке 

Ерболқызы, №188 орта мектеп мектепалды 
даярлық сыныбының тәрбиеленушісі Темірбек 
Сырым, «Гүлсезім» балабақшасының тәрбие-
ленушісі Райымбек Ханшайым, «Жеті қазына» 
балабақшасының тәрбиеленушісі Алпамыс 
Рамазан, «Кәусар-2021» балабақшасының 
тәр биеленушісі Жарылқасын Камила үшінші 
орында өзара бөлісті.

Жарыста «Үздік мәнерлеп оқу» сайысында 
№31 мектеп-гимназия мектепалды даярлық 
сыныбының тәрбиеленушісі Нурикамал Жеңіс-
бек өз өнерімен дараланды. Мұнан кейін гі 
орынды №19 санаторлық бөбекжай-бақша-
сының тәрбиеленушісі Тоқберген Дарын, №122 
орта мектеп мектепалды даярлық сыныбының 
тәрбиеленушісі Нұрлан Нұрәлі мен Болат 
Нұртөре, «Күншуақ» бөбекжай-бақшасының 
тәрбиеленушісі Нағимадулла Райымбек өзара 

бөлісті. №34 орта мектеп мектепалды даярлық 
сыныбының тәрбиеленушісі Аделина Қалыбай, 
«Таң бөбегі» балабақшасының тәрбиеленушісі 
Меңліхан Айлин үздік үштікті түйіндеді.

«Шебер орындаушы» номинациясы бо-
йынша «Күншуақ» бөбекжай-бақшасы «Қар-
лығаш» тобының тәрбиеленушілері көш 
бас тады. Сондай-ақ №13 «Балдырған» бөбек-
жай-бақшасының тәрбиеленушілері, «Арай» 
бөбекжай-бақшасы «Балауса» тобының, №38 
орат мектеп мектепалды даярлық сы ны-
бының тәрбиеленушілері екінші орынға лайық 
деп танылды. Дәл осы номинация бойынша 
«Жауқазын» бөбекжай-бақшасының тәрбие-
ленушілері үздік үштікті түйіндеді.

«ЖЖ» ақпарат

Балалар өнері бағаланды
Ауданда білім бөлімінің 

әдістемелік кабинетінің 
ұйымдастыруымен 
мектепке дейінгі 
білім беру ұйымдары 
тәрбиеленушілері 
арасында «Өнеріміз 
саған – Қазақстан!» 
республикалық 
фестивалінің аудандық 
кезеңі өтті. Мақсат – 
мектеп жасына дейінгі 
балаларды ұлттық өнер 
құралдары арқылы халық 
шығармашылығының 
түрлерімен таныстыру. 

ТАНЫМ
Еңбек адамы

Маман мерейі

Біле жүріңіз

Жалағаш ауданы әкімдігінің «Таң ауылдық округі әкімінің аппараты» коммуналдық 
мемлекеттік мекемесінде Таң ауылдық округі әкімінің азаматтарды және заңды 

тұлғалардың өкілдерін, оның ішінде аппарат қызметкерлерін 
жеке қабылдауды жүргізу кестесі

№ Елді 
мекен 
атауы

Жеке қабылдауды 
жүргізетін адамның 

тегі, аты, әкесінің 
аты

Жеке қабылдауды 
жүргізетін адамның 

лауазымы

Жеке
қабылдау күні 
мен уақыты

Мемлекеттік 
органның 

орналасқан 
жері

Байланыс 
телефоны

1 Таң Сейдахметов Кайрат 
Бегимович

Таң ауылдық округі 
әкімі

Сейсенбі
сағат 15.00-ден
19.00-ге дейін

Таң ауылы 
Сегізбай би 
көшесі №10

37-1-63

2 Жаңа 
қоныс

Сейдахметов Кайрат 
Бегимович

Таң ауылдық округі 
әкімі

Жұма
сағат 15.00-ден
17.00-ге дейін

Жаңа қоныс 
елді мекені 

Фельдшерлік 
бөлім 

40-5-60

Жалағаш ауданы  тұрғындарының  назарына!
14.10.2024 жылы Жалағаш кенті Мысық би, Орталық, Дәуімбай және 

Ақсу, Қаракеткен, Далдабай, Таң, Жаңақоныс, М.Шәменов, елді мекен-
дерінде;

15.10.2024 жылы Аққұм, Аламесек, Бұқарбай батыр, Еңбек, 
Жаңадария елді мекендерінде;

16.10.2024 жылы Аққыр, Жаңаталап, Мақпалкөл, Мәдениет, Мыр-
забай ахун елді мекендерінің ауыз су жүйелерінде жоспарлы күзгі жуу-
шаю және залалсыздандыру жұмыстары жүргізілуіне орай осы уақытта 
су құбырынан ауыз суды пайдалануға болмайтынын ескертеміз.   

Анықтама тел: 8(72431) 31-5-45, 79-1-41

«Сыр суы» филиалының «Жалағаш ауданының оқшау 
сумен жабдықтау жүйелерін пайдаланушы» 

өндірістік бөлімшесі 

Хабарландыру

– Әкем – еңбек, соғыс ардагері. 
Ол Жалағаш ауданында басшылық 
қызметте болып, еңбек етті. Бізге жақсы 
тәрбие берді. Әкем де Элеватордың 
күзет жұмысын басқарды, зейнетке 
сол мекемеден шыққан, – деп 
өмірдеректерінен хабардар етті. 

1980 жылы элеваторды пайдалануға 
бергенде ол жоғары оқу орнын бітіріп, 
инженер-технолог мамандығымен эле-
ва торға алғашқы астықты, күрішті 
аудан шаруашылықтарынан қабыл-
да ған еді. Өмірінің 30 жылдай уақыты 
элеваторда өтті. Қазір оны біліп 
жатқан адам жоқ. Тек қана қарттар күні 
кәсіпорынның ардагерлер ұйымының 
пәрменімен атап өтіледі екен. 

– Бұған да шүкір дейміз. «Әр 
адамның өмірі – бір дастан» дегендей, 
өмірімнің қызықты, жемісті шақтарды, 
25 жыл бір мекемеде еңбек еткен 
кездерімді еске алып, сізге хабардар 
етіп, қағаз бетіне түсіруді жөн көрдім, 
–  деді Сейдахмет. 

Азаматтың тілегін орындау мақ-
сатында қолыма қалам алдым. Жа ла-
ғаш ауданының төл перзенті Сейдахмет 
Досболұлы Жалағаш астық қабылдау 
кәсіпорнында үздіксіз әртүрлі қызметте 
жүрсе де Жалағаш ауданының эко-
номикасын көтеру үшін 25 жыл қызмет 
атқарды. Ол Жалағаш кентінде 1954 
жылы 11 қарашада дүниеге келді. 
1972 жылы Жалағаш кентіндегі №202 
орта мектепті бітірген. Әуелі Жалағаш 
мұнай базасында оператор болып 
қызмет атқарады. 1973-1978 жылдары  
Жамбыл қаласындағы технологиялық 
институтты бітіріп, жоғары білім алып 
шығады. 1978 жылы қараша айында 
Кеңес әкерінің қатарына шақырылып  
1980 жылы мамыр айына дейін әс кери 
борышын өтеп елге оралады. 

Иә, оның кәсіпорында қайнаған 
жұмысқа кіріскен шағы да осы кездер 
еді. 1980-1983 жылдары Жалағаш 
астық қабылдау кәсіпорында аға ла-
борант, өндірістік ауысым шебері 
болып қызмет атқарады. 1982 жылы 
облыстық кәсіподақтар комитетінің 

шешімімен Жыл жеңімпазы болып, 
өндірістік ауысым шебері Қуанбаев 
Сейдахмет Досболұлына Германия 
мемлекетіне 20 күнге тегін жолдама 
беріледі. Жа лағаш астық қабылдау 
мекемесінің өндірістік шебері мекемеде 
тұқым тазалау вагонына астық тиеу, 
автокөлікпен келген астықтарды уа-
қытында түсіріп алу жұсымтарында  
белсенді ұйымдастырушылық қабілетін 
басшылық бағалап, 1983 жылы ақпан 
айында облыстық астық өнімдерінің 
басшысы Ж.Қизатовтың бұйрығымен 
элеватор директорының орынбасары 
болып тағайындалады. 

Ол мұнан кейін 1986 жылы Жала-
ғаш элеваторының лаборатория мең-
герушісі қызметіне ауысады. Ісіне адал 
еңбек адамы қоғамдық жұмыстарды да 
бір ге алып жүрді. Мекеменің жұмысшы 
қыз меткерлері бастауыш кәсіподақ 
комитетінің төрағасына сайлайды.1987 
жылы Жалағаш элеватор басшысы 
болып С.Мусабеков келіп, элеватор 
жұмысшыларының көптен бері ше шіл-
мей келе жатқан мәдени-тұрмыстық 
жағдайлары іске асырыла бастайды. 
Элеватор мекемесінің жанынан монша, 
жылыжай, медпункт, жұмыс ауыс-
тыратын демалыс бөлмелері ашылды.

1988-1990 жылдары Жалағаш ау-
даны Бұқарбай батыр ауылы ша-
руа шылығында облыс бойынша ал-
ғаш қы болып Маржан сұрыпты күріш 
егіле бастады. Сол жылдары шаруа-
шылықты Мәншәріпов Жақсыбек бас -
қарған болатын. 1988 жылы ас тық 
қабылдау науқаны басталған кезде 
мемлекетке Маржан сұрыпты күріш 
облыс бойынша алғаш рет Жала ғаш 
элеваторының қоймаларына құйы-
ла бастады, элеватор  ауысым ше-
бер лері, лоборанттар, операторлар 
қабылданған маржан күрішті кубан-3 
сұрыпты күрішіне араластырып алмау 
үшін 2 ауысым бойы тынбай еңбек 
етті. Сол жылдары мемлекеттік жоспар 
бойынша астық қабылдау науқаны 
облыста Жалағаш ауданы бірінші 
орынға ие болды. 

Астық қабылдау науқаны аяқталған 
соң элеватор жұмысшылары 2 
ауысымдық жұмыстарды атқарып, 
кондицияға жеткізілген маржан күрішін 
облыс орталығындағы астық ком-
бинатына жібере бастады. Облыс бо-
йынша қабылданған маржан сұрыпты 
күріші Жалағаш элеваторынан алғаш 
рет өндіріске Қызылорда астық өнім-
дерінің ақтау цехына жіберілген кезде 
кубан-3 сортты күрішінен 10-15 пайыз 
шығымы артық болды. Ақталған күріш 
сапасы және шығымы жө нінен облыста 
ауыл шаруашылығы ма  ман дарының 
назарына ілінеді. Сол жылдары Мар-
жан күріші Жалағаш, Тереңөзек аудан-
дарының шаруашылықтарында егіле 
бастады. 

Жалағаш элеваторы Маржан күрі-
шін тұқымдық кондицияға жеткізіп, 
ша  руашылықтарға жібере бастады. 
Жа  лағаш элеваторының басшысы 
С.Мұ сабеков астық тазалау, сапалы 
тұқым дайындау үшін жаңа астық та-
залайтын сеператорларды Украинадан 
алдырта бастады. 1988-1991 жылдары 
Жалағаш элеваторында астық та за-
лайтын сеператорлар жа ңар тылып, 
тұқым дайындау жұ мыс тары 2 ауы-
сымда жүргізіле бастады. Конди ция-
ға жеткізілген Кубан-3 сұрпы Вен-
грия мемлекетіне вогонмен жөнел тіле 
бастады. Сондай-ақ таза лан ған Ку-
бан-3 күріші Ресей мемле ке тінің 
кей бір облыстарының күріш ақ тау 
зауыт тарына жіберілді. Ауқымды жұ-
мыс тардың басында бас ин же нер, 
Қ.Өмірзақов, директордың орынба-
сары Ұ.Салықбаева, аға меха ник 
Н.Өз денбаев, лоборатория меңге ру ші-
сі Б.Өтеулиев жолдастар уақытпен са-
наспай еңбек етті. 

Астық тазалау, сапалы тұқым 
дайын дау, автокөлікпен, вогонмен 
астық жөнелту кезінде жұмысшылар 
А.Те женова, О.Ембергенова, Т.Нұрпей-
сова, өндірістік аға шебер Ө.Абдрешов, 
механиктер М.Тұрғанов, А.Ахметов 
жолдастар уақытпен са наспай еңбек 
етті. Элеватор бастауыш кәсіподақ 

ұйымының төрағасы талап-тілектерін, 
мәдени іс-шараларды өткізу, тұрмысы 
төмен отбасыларға көмектесу үшін 
басшылыққа жеткізіп, шешілуіне ықпал 
етіп отырды.

1991 жылы «Жалағаш астық» ак-
ционерлік қоғамы болып құрылған 
кезде қосалқы шаруашылық ашылып, 
жылқы, сиыр қой, тауық бағыла бастады. 
Мекеме жанынан асхана ашылып, 
науқан кезінде жұмысшыларға тегін 
ас беріле бастады. Сондай-ақ күріш, 
рожки, ұн шығаратын цехтар ашылып, 
қызметкерлерге арзан бағамен берілді. 
Элеватор басшысы С.Мұсабеков, кә-
сіп одақ ұйымының төрағасы С.Қуан-
баев нарықтық экономика басталған 
жылдары жұмысшыларды тығырықтан 
шығару үшін барлық мүмкіндіктерді 
пайдаланып, азық-түлікпен қамта ма-
сыз етті. 

С.Қуанбаев – Жалағаш ауданының 
төл перзенті, Жалағаш элеваторында 
үздіксіз 25 жыл қызмет атқарды. 
Кәсіпорында 1980-2005 жылдары 
әр түрлі қызметтерде жүріп, аудан 
эко но микасын көтеруге өз үлесін 
қосты. «Алма ағашынан алысқа түс-
пейді» деген осы екен. Сейдахмет 
Қуанбаевтың балалары да әр салада 
елдің өркендеуіне қажырлы еңбек 
етуде. Үлкен ұлы Ғалымжан Қуанбаев 
Астана қаласында тұрады,  әскери 
қызметкер, ұлы Досболов Бауыржан 
Алматы қаласында жеке кәсіпен 
айналысуда. Қыздары  Арай, Нұрай 
Сейдахметқызы Алматы қаласындағы 
жоғары оқу орнында білім алуда. 

Ауданның астық қабылдау кә сіп-
орнында Сейдахметпен ұзақ жыл дар 
қызметтес болған мекеменің арда-
герлер ұйымы төрайымы, ауданға 
бел гілі еңбек ардагері Ұлшара Салық-
баева да оның сол жылдары табанды 
еңбек еткенін жасырмады. Осындай 
қарапайым еңбек адамдары қашанда 
құрметке лайық. 

Рысбай КӘРІМОВ,
Қазақстан журналистер 

одағының мүшесі

Сейдахметтің сара жолы

Мұнда өмірінің шұғылалы сәттерін 
халыққа қызмет етуге арнаған Набат 
Әбдірова 21 жылдан бері қызмет 
етуде. Иә, кейіпкеріміз – бүгінде касса 
мең герушісі. Бастапқы жылдары опе-
ратор қызметін абыроймен атқарған ол 
уақыт өте касса меңгерушісі қызметіне 
ауысқан. 

– Менің басты індетім – ақшамен 
жұмыс жасау. Яғни бөлімшелерден 
ақшаларды қабылдап, oрталық зал 
мен 13 бөлімшеге, яғни ауылдарға 
ақша қажет болған жағдайда сұра-
ныс  пен жіберіп отырамын. Одан бөлек 
қа зіргі таңда жұмыс жасап тұрған 1 
банкоматымыз бар, халық бан ко матта 
үздіксіз ақша шешіп алу үшін ақша 
салып, жиі толық тырып отырамын, – 
дейді Набат Жәннетқызы. 

Мұнан бөлек аталған мекеме 3 
меке ме мен келісім-шартқа отырған. 
Ке йіп керіміздің айтуынша, ол аталған 
ме кемелердің күнделікті тапқан табы-
сын олардың жеке есепшоттарына 
ау дарып отырады. Сонымен қатар 
«Salem»  «Tenge» же дел аударымдар 
желісі іске қо сыл ған. Бұл аударымдар 
арқылы не бәрі бір минуттың ішінде 
еліміздің кез келген аймағына ақша 
жіберуге бо лады. Ал «Юнистрим» 
халықаралық ауда рым дарының тө-
лем жүйесімен АҚШ дол ларын, еуро, 
рублді ТМД ел деріне, алыс-жақын шет 
елдерге жөнел туге болады. 

– Набат – өте тиянақты, өзі ісіне 
үлкен жауапкершілікпен қарайтын қыз-
мет керлердің бірі. Әрине, қазіргі таңда 
ақшамен жұмыс жасау оңай емес, 

десе де ол бұл жұмысты қиынсынбай, 
абыроймен атқарып келеді. Осы уа-
қытқа дейін халық тарапынан оның 
жұмы сына қа тысты бірде-бір шағым 
түскен жоқ, – дейді «Қазпошта» бө-
лім   шесінің басшысы Жанна Мыр-
зағалиева. 

Айта кетейік, 2017 жылы күрделі 
жөн деуден өткен аудандық пошта бай-
ланыс торабы ғимараты заманауи 
стан дартқа сай. Мұндағы орталық опе-
рация учаскесі тұтынушыларға қо лайлы 
болу үшін бірнеше аймаққа бөлін ген. 
Мәселен, пошталық және қаржылық 
қызметтер бойынша жеке тұлғалар 
үшін операциялық зал, коорпоративті 
тұтынушыларға қызмет көрсету бойын-
ша орындар, сәлемдемелер супер мар-
кет, қызмет көрсету орны мен айыр-
бастау пункті орналасқан. 

«Қазпоштаның» халыққа қызмет 
көр сету ауқымы кең. Қазіргі таңда 
мұнда көрсететін барлық қызмет 
онлайн режимде интернет арқылы Post.
kz порталында қолжетімді. Ол арқылы 
ха лыққа БЖТ төлеу, мемлекеттік көмек 
алу үшін виртуалды карта ашу және 
басқа да қаржылық, пошта қызметтері 
көр сетіледі. 

Сондай-ақ аталған мекеме ар-
қылы айлық, жылдық салықтар мен 
ком муналдық төлемдер төлеуге, ақша 
айырбастауға, шет елдерге ақша 
аударуға, несие алуға, депазит ашып, 
көлікті сақтан ды руға болады. Күн нің 
ыстық-суығына қарамай аудан тұрғын-
дарына сәлем де ме хаттар дан бөлек 
баспасөз басы лым дарын таситын да 

осы аталған сала қызметкерлері. Төл 
мереке қар саңында «Қазпошта» ұжы-
мының біркүндік жұмысымен танысып, 
халыққа са палы қызмет көрсетіп жүр-
геніне тағы да көз жеткіздік. Міне, олар-

дың елдің алғысын бәрінен биік көре ті-
нін осыдан-ақ білуге болады.

Ақтоты БҮРКІТБАЙ

Жұмысы жүйелі, ісі тиянақты
Күн сайын жаңа технология қарыштап жатқан заманда 

енгізілген жаңашыл дүниелер «Қазпошта» АҚ-ны да 
айналып өтпеді. Мекеменің аудандық бөлімшесінің  
тынысы кеңейіп, халық сұранасын арттырып келеді. 
Әлбетте мұндағы мамандар елге сапалы қызмет көрсетуді 
және олардың алғысын алуды бәрінен биік көреді. 

Ауданның төл құжатына 
айналған бірден-бір өндіріс 
орны «Элеватор» кәсіпорнының 
маңызы қаншалықты маңызды 
болғанын жақсы білеміз. 44 жыл 
қоғамның түрлі кезеңінде, аудан 
халқын жұмыспен қамтуда, 
күріштен мол өнім алуда 
«Қызылорданың Қостанайы» 
атанған Жалағаш ауданының 
астық қабылдау, оны сақтау, 
өңдеу, тазарту технологиялық 
процестерін үздіксіз жүзеге 
асырды. Жақында осы 
«Элеваторда» еңбек жолын 
бастаған,  1980 жылдан бастап 
кә сіпорынның ыстығы мен 
суығына төзіп, ауысымдық 
шебер жұмысынан кәсіпорын 
директорының орынбасары, 
лоборатория меңгерушісі, 
кәсіпорынның кәсіподақ 
ұйымының төрағасы т.б жауапты 
қызмет атқарған, мекеменің соңғы 
тоқырауға ұшыраған жылдары 
зейнет демалысына шыққан, 
астық қабылдау кәсіпорнында 
25 жыл үздіксіз еңбек еткен 
Сейдахмет Қуаңбаевпен 
жолықтым. Еңбек адамы әңгімені 
әріден бастады.

«Қазақстан Республикасындағы сайлау туралы» Қазақстан 
Республикасы Конституциялық заңының 13-бабының 4-тар-
мағына, 15-1-бабының 3-тармағына,  17-бабының 2-тармағына 
сәйкес Жалағаш ауданының аумақтық сайлау комиссиясы 
№12 бірмандаттық аумақтық сайлау округі бойынша шығып 
қалған депутаттың орнына Жалағаш аудандық мәслихаты 
депутатын сайлау жөніндегі аумақтық, округтік, учаскелік 
сайлау комиссияларының құрамы туралы хабарлайды. 

Жалағаш ауданының аумақтық сайлау комиссиясы

Төраға – Калыбаев Шарабан Максутович, төраға орын-
басары – Доспанов Танатар Сагалович, хатшы – Қожақұлова 
Даша Нұрмұратқызы, комиссия мүшелері: Байымбет Нұрлан 
Ержанұлы,  Бектаева Ақбөпе Алмасқызы, Кулумбаева Асия 
Мырзабековна, Кенжеғара Ержас Темірханұлы.

Орналасқан жері: Жалағаш кенті Желтоқсан көшесі №32, 
аудандық мемлекеттік кірістер басқармасының ғимараты

Телефоны: 8(72431) 31-7-19, 8(72431) 31-4-04. 
Электронды поштасы: jalsay2019@mail.kz

№12 округтік сайлау комиссиясы

Төраға – Жаманов Мейрамбек Елубаевич, төраға орын-
басары – Оржанова Аида Сардарбековна, хатшы – Айт баева 
Бақытнұр Дінисламқызы, комиссия мүшелері: Байдуллаева 
Тоты Таскараевна, Нұрман Гүлнара Ұзақбайқызы.

Орналасқан жері Еңбек ауылдық округі Еңбек ауылы 
Төлеген Дәуітбаев көшесі №5, Еңбек ауылдық округі әкімі 
аппаратының «Аққошқар ауылдық мәдениет үйі» коммуналдық 
мемлекеттік қазыналық кәсіпорнының ғимараты.

Телефоны: 8(724 31) 33-1-17.

№149 учаскелік сайлау комиссиясы

 Төраға – Бейсенбаев Руслан Асылбекұлы, төраға орын-
басары – Жарылқасын Жомарт Талапұлы, хатшы – Ауке-
нова Маржан Айтмагамбетовна, комиссия мүшелері 
– Жыл   қайдар Ақерке Бексейтқызы, Көлбаева Алтынай Әділ-
жан қызы, Қарабай Мақсат Төребекұлы, Маликова Шолпан 
Жарымбетовна.

Орналасқан жері Еңбек ауылдық округі Еңбек ауылы, 
Төлеген Дәуітбаев көшесі №5, Еңбек ауылдық округі әкімі 
аппаратының «Аққошқар ауылдық мәдениет үйі» коммуналдық 
мемлекеттік қазыналық кәсіпорнының ғимараты.

Телефоны: 8(724 31) 33-1-17.

№151 учаскелік сайлау комиссиясы

Төраға – Айтимов Абдикайыр, төраға орынбасары – 
Калменова Райкуль Айтбаевна, хатшы – Науханбаева Лаззат 
Абдуллаевна, комиссия мүшелері – Аманкелді Нұрбек 
Аманкелдіұлы, Әбдімәлікұлы Нариман, Ермаханов Нұрғазы 
Жақсылықұлы, Кенжебаева Ақерке Нұрсұлтанқызы.

Орналасқан жері Аламесек ауылдық округі, Есет батыр 
ауылы, К.Әбішов көшесі №26, Аламесек ауылдық округі 
әкімі аппаратының «Есет батыр ауылдық Мәдениет үйі» 
коммуналдық мемлекеттік қазыналық кәсіпорнының ғимараты.

Телефоны: 8(724 31) 34-3-21.

Аумақтық округтік және учаскелік  комиссияларының 
жұмыс уақыты: 09.00-13.00, 13.00-15.00-түскі үзіліс, 15.00-
19.00

Жалағаш ауданының аумақтық сайлау комиссиясы

2024 жылғы 8 желтоқсанға тағайындалған №12 
бірмандаттық аумақтық сайлау округі бойынша 

шығып қалған депутаттың орнына Жалағаш 
аудандық мәслихаты депутатының сайлауы 

бойынша аумақтық, округтік, учаскелік сайлау 
комиссияларының құрамы және орналасқан жері 

туралы ХАБАР

Киелі Жалағаш топырағында ежелгі қалашықтар 
мен мәдени-ескерткіштер көптеп кездеседі. Біздің 
дәуірімізге дейін өмір сүрген адамдардың тыныс-
тіршілігін суреттейтін бұл киелі жерлердің қатарында 
«Жалағаш төбе» аталып кеткен Моншақты қалашығы 
да бар. 

Моншақты қалашығы Жалағаш кентінің оңтүстік-шы ғысына 
қарай 8,5 шақырым жерде, Ақсу ауылдық округі аумағында 
орна ласқан. Бұл жер жергілікті тұрғындарға «Жалағаш төбе»  
де ген атаумен белгілі. 

Тарихшылардың сөзінше, бұл – Қаңлы дәуіріндегі қа ла ның 
орны. Бұл қаланы  Сырдария өзенінің бір арнасы Қуан дария 
бойындағы Жетіасар  қалаларының  шығыстағы сілемі десе, 
де болады. Өкінішке орай қаланың нақты атауы мен тарихы 
әзірге белгісіз. 

Қалашықтың казіргі пішіні екіқабатты төбеден тұрады. 
Жо ғары қабаттың өлшемі 34 метр болса, биіктігі – 9-10 метр. 
Ал төменгі  қабатының  өлшемі – 55х50, биіктігі 6-7 метрге 
жуықтайды.

Қалашықты 2006 жылы Ж.Құрман құлов басқарған Шірік-
Рабат археологиялық экспеди циясы зерттеп, геогра фиялық  
координаттарын анық таған. Алайда қазба жұ мыс тары жүр-
гізілмепті.

«ЖЖ» ақпарат

Жалағаш төбе

БІЛІМ

Аудан қонақтарының Дәуімбай елді 
мекеніндегі мектеп ғимаратына көзі тү-
сіп, қызыға қарайтынын естіп жүрміз. 
«Бұл қандай зәулім мектеп, осындай 
жаңа ғимаратта ауыл балалары білім 
ала ма?» деген сөздер әрине, кө ңіл 
қуантады. Сырт келбетін күнде көріп 
жүрген бізге де аталған зәулім ғимарат 
кеше ғана бой көтергендей көрінеді. 
Шыны ке рек, ғимараттың кіреберісіне 
аяқ басқан нан-ақ «біз оқушы болғанда 
мұн дай мектеп болмады» деген ой 
пайда болады. Кіре бе рістегі үлкен 
залда ғұлама Әбу-Наср әл-Фарабидің, 
А.Құнанбаевтың, қа зақтың тұңғыш 
ағар тушылары Ы.Алтынсарин мен 
А.Бай тұрсыновтың, Алаш зиялы ла ры-
ның нақыл сөздері жазыл ған кө рнекті 
жаз балар, мектеп тарихымен та нысуға 
арналған арнайы бұрыш, бәрі-бәрі 
жайлы білім алуға бағытталған.

Мақаламызға арқау болған Зей нол-
ла Жарқынбаев атындағы №202 орта 
мектеп 2009 жылы ел игілігіне бе рілген. 
Дәл осы жылы мектеп ұжы мы жаңа 
нысандағы жұмысын 490 оқу шымен 
бастайды. Ал ғимарат 1100 орын-
ға негізделген. Мектеп ғи ма раты «100 
мектеп, 100 аурухана» бағ дар ламасы 
бойынша типтік жобада салынған. 

Биыл жаңа оқу жылын білім ор-
дасы 734 оқушымен бастады. Гүл нар 
Бекмолдаева бас қаратын ұжым да қа-
зіргі таңда 113 мұғалім еңбек етеді. 
Қуантарлығы, соңғы жыл дары мек -
тепте оқушы саны айтар лық тай арт-
қан. Мұны Дәуімбай елді мекеніндегі 
ха лық санының артуымен, үйлердің 
көп теп салынуымен байланыстырады. 
Бұрын сол маңдағы ата-ана лар бала-
ларын кент орталығындағы мек теп тер-
ге оқытатын болса керек. Ал біз мұны 
алтын ұядағы ұстаздар берген бі лімнің 
сапасымен ұштастырдық.

Былтыр Зейнолла Жарқынбаев 
атын   дағы мектеп оқу жылын үлкен 
же  тіс тікпен қорытындылады. Айта ке-
тейік, білім ордасы ауыл мектеп те-

рінің жарқын үлгісі ретінде «PISA Ха-
лықаралық оқушы қабілетін бағалау» 
бағ дарламасы аясында рейтингке ілін-
ген. Жалпы былтырғы оқу жылында 
мек тепті 31 түлек бітірген. Оның ішінде 
1 оқушы «Алтын белгі», ал 2 оқушы 
«Үз дік аттестат» иегері атанған. Қуан -
тар лығы, түлектердің барлығы қа лаған 
оқу орындарына түсіп, студент атанған. 

– Әсіресе ауылдағы мектептердің 
білім сапасын, деңгейін көтеру өте 
маңызды. Мемлекет басшысының өзі 
ауыл оқушыларының білім деңгейін 
көтеруге ерекше көңіл бөліп, оны да-
мыту, заманауи құрал-жабдықтармен 
жабдықтау, ауыл мұғалімдерінің құзы-
реттілігін арттыру бағытында жұмыс 
істеуді тапсырып келеді. Демек, ауыл 
мектебінің жағдайын түземей, білім 
көшін оңалта алмаймыз. Мәселен, 
лин  гафонды және мультимедиялық 
каби нет, интерактивті тақта, ал моди-
фи кацияланған кабинеттерді біздің 
мек теп тен таба аласыз. Біз балаларға 
мейлінше сапалы білім беруіміз керек. 
Басты мақсатымыз да сол. Нәтиже 
жоқ емес. ҰБТ бойынша нәтижеміз 
жоғары, – дейді мектеп директорының 
оқу-ісі жөніндегі орынбасары Жазира 
Тұрымбетова.

Мектеп дәлізінде үзі лісте керемет 
көрініске тап бол дық. Оқушылар үзі-
лісте уақытын бос жоғалпай, әрі-бері 
шапқылап жүгірудің орнына шахмат, 
дойбы, тоғызқұмалақ ойнап жатыр. 
Дене шынықтыру пәнінің мұғалімі Ор-
ныққан Сапанов оқушыларға аталған 
ойындардың тиімді әдістерін үйретумен 
әлек. Дәліз қабырғасының бір жағына 
әдемі табиғаттың суреті бейнеленіпті. 
Оқушылардың айтуынша, қабырғадағы 
суретті мектептегі сурет үйірмесінің 
жетекшісі Ермек Бүркітбай мен шәкірті 
Ақбота Рахымбек салыпты. 

Айтпақшы, бұл мектеп өңірге спорт 
саласында топ жарған өрендерімен 
де етене таныс. Ұзақ жылдар білім 
саласында қажырлы еңбек еткен 

Орныққан Сапанов шә кірт терінің алды 
аймаққа белгілі аяқ доп шеберлеріне 
айналған. Дене шы нықтыру пәнінің 
мұғалімі бүгінде мек  теп қабырғасында 
білім алып жат қан бірқатар шәкіртіне 
үлкен се нім артатынын айтады.

– Мектепте «Ән», «Би», «Дом-
бы ра», «Сурет» және спорттың екі 
түрі бойынша тағы қос үйірме жұмыс 
жа сайды. Ғимаратта бір емес, үш 
спорт зал жабдықталған. Нәтиже де 
жоқ емес. Қазіргі таңда аталған үйір-
мелердің қатысушылары түрлі дең-
гейдегі жарыстардың бас бәйгесін 
бер мей келеді. Мәселен, мектебіміздің 
жас спортшы өрендері «Ұлттық мектеп 
лигасының» аудандық, облыстық ке-
зеңінде табысты өнер көрсетті. Ұлт-
тық мектеп лигасының облыстық ке-
зеңін де гандболдан мектебіміздің 5-6 
сынып оқушылары II орын иеленді. 
Сондай-ақ 11 сынып оқушысы Бал-
нура Қалнияз жеңіл атлетикадан ҚР 
чемпионатында күміс жүлдегер ата -
нып, Азия чемпионатында қола жүл -
дені жеңіп алды. Гір спортынан мек-
тептің 11 сынып оқушысы Нұрислам 
Орынбасар ел біріншілігінде және Азия 
чемпионатында қола жүлдегер атан-
ды. Бір сөзбен айтқанда, оқушылар 
бі ліммен қатар спортты да қатар алып 
жүруге тал пынады, – дейді дене шы-
нықтыру пәнінің мұғалімі.

Қазіргі таңда ауыл мектептері бо-
лашақ ұлт мектебінің негізін қалаушы 
болып саналады. Нақты айтқанда, 
ұлттық білім саясатын жүзеге асы ра-
тын мекемелер екені аян. Осы орайда 
мек тепте руханият, өнер бағыты бо-
йынша  бірқатар үйірме жұмыс жасай-
ды. Мәселен, «Шапағат» вокалды 
то бы «Жеті өнер» республикалық бай-
қа уында бас жүлде иеленіп, халықа-
ралық кезеңде өнер көрсеткен. Мектеп 
оқу шыларынан құралған «Дәуімбай» 
ко мандасы жайдарман сайысында ау-
дандық лиганың чемпионы атанып, об-
лыстық жарыста I орын алған. Сондай-
ақ «Ақмоншақ» би тобы «Bala fest» 

Озық үлгідегі білім ордасы
Білім саласында жетістіктер аз емес. Өйткені жетістіктер алаңы болып саналатын жетекші 

мектептер баршылық. Алайда сол жетекші мектептердің ауыл өмірінде емес, тек қалаларда негізі 
қаланып, білім сапасы бойынша қаланың ауылдан көшілгері тұрғаны жасырын емес. Өйткені ауыл 
мектебі, оның ішіндегі білім алатын сыныбы және ондағы атмосфера, пәндік кабинеттер мен ондағы 
заманауи құрылғылар да үлкен рөл ойнайды. Бәрі заманауи болса, әрине оқушының да ынтасы 
ерекше артатыны белгілі.

рес  публикалық өнер байқауында І орын 
иеленген. 

Оқушылар арасында бір ғылыми 
бағытта немесе бір пән бойынша 
ерекше дарындылардың бо латыны 
белгілі. Олардың табиғат бер ген 
ерекше қабілеті мен дарынын тани 
отырып, одан әрі дамуына жағдай 
жасап, бағыт-бағдар беру – өте 
жауапты іс. Әр баланың жеке қабілетін 
анықтай отырып, оны сол бағытта 
жетелеп да мыту – қоғам мен мектептің, 
одан соң ұстаздардың парызы. 
Оқушыны за ма нына қарай икемдеп, 
заманының озық өнегесін санасына 
сіңіріп, оларды заманауи бағытта 
оқыту – бүгінгі күннің басты талабы. 
Осы ретте аталған білім ордасы соңғы 
жылдары жоғары сынып оқушыларын 
техникалық мамандықтарға дайындап, 
жаратылыстану бағытында тереңдетіп 
оқытуды қолға алған. Себебі бүгінде 
жоғары сынып оқушыларының басым 
бөлігі жа раты лыстану бағытында терең 
білім ал ғанды құп көреді екен. Атап айт-
қанда, физика, химия, география және 
биология секілді пәндерді түсініп оқуға 
тырасады. Сөзіме дәйек болсын деп 
мектептегі арнайы жабдықталған химия 
пәні кәбинетінде өтіп жатқан сабаққа 
қатыстым. Онда түлектер химия пә-
ні мұғалімі Ақерке Қасымовамен ла-
бораториялық зерттеу жүргізуде. 
Оқу шылардың ең қиын пәнге деген қы-
зығушылығы бізді таңқалдырды. 

Балалар мен жасөспірімдерді дұрыс 
тамақтандыру олардың денсаулығын 
нығайтып, дене және ой қабілетінің да-
муына мүмкіндік береді, сабаққа үл-
геру қабілетін арттыратыны тағы бар. 
Оқушыларды сапалы тамақ тан дыру 
мақ сатында мектеп ас ішу блок та рын 
заман талабына сай құрал-жаб дық-
тармен жабдықтаған. Жалпы білім ор-
дасында 493 оқушы ыстық тамақпен 
100 пайыз қамтылған.

Зейнолла Жарқынбаев атындағы 
№202 мектептің бүгінгі тынысы осын-
дай. Ғылымның қарыштап да мыған дә-
уі  рінде оқушылардың заманға сай са-
палы білім алуына бар жағдай жасауды 
басты миссия еткен мектеп ұжымы тек 
іл гері қадам жасап, жоғары нәтижеге 
қол жеткізуді мақсат еткен. Бір сөзбен 
айт қанда, білім беру сапасында мін 
жоқ.

Жандос ЖАЗКЕН

Ережеге сай олимпиада 13 пән бойынша өтті. 3 кезеңнен 
тұратын білім додасының екінші кезеңіне ауданнан 635 
оқушы қатысты. Олимпиада «бір компьютер-бір оқушы-
бір камера» қағидаты бойынша өтті. Сондай-ақ тікелей 
эфирден көрсетілді.

Бірінші күні жалағаштық 128 оқушы құқық, Қазақстан 
тарихы, орыс мектептеріндегі қазақ тілі және орыс тілі мен 
әдебиеті пәні бойынша өз білімдерін саралады. Аудандық 
білім бөлімінің әдіскері Салтанат Қосжанова мұнда 
адалдық қағидаты сақталғанын айтады. Яғни әр оқушыға 
бір компьютер берілген және бір камера арналған. Оқушы 
өзінің логинін, құпия сөзін жазып, арнайы платформаға 
кіріп, сайтта берілген сұрақтар бойынша жауап береді. Тест 
тапсырушының қанша ұпай алғаны тек оқушының өзіне 
ғана белгілі. 

– Бізде адалдық қағдаты қатаң сақталған, сырттан 
келген арнайы бақылаушылар да бар. Оның ішінде 
ата-аналар, қоғамдық ұйым өкілдері мен журналистер 
қамтылған. Сырттан келген артық адам кіргізілмейді, – 
дейді Салтанат Қосжанова.

Айта кетейік, олимпиадада пәннің күрделілігіне қарай 
санаулы сұрақтар беріледі. Бір пәнде 30 сұрақ бар, төрт 
нұсқа берілсе, соның тек біреуі ғана дұрыс, яғни ұлттық 
бі рыңғай тестілеу сияқты. Облыстық кезеңге әр сынып 
бойынша 20 оқушы өтуі тиіс. 

Олимпиаданың екінші күні оқушылар гуманитарлық 
пәндер бойынша тест тапсырды. Ал үшінші күні жара-
тылыстану бағытындағы пәндер бойынша бақ сынады.

Ұйымдастырушылар былтырғы олимпиадада жала ғаш-
тық оқушылар үлкен жетістікке жеткенін айтады. Мәселен, 
өткен жылы №123 мектеп-лицейінің екі оқушысы алтын 
алған. Сондай-ақ тағы бір оқушы грант иеленсе, бір оқушы 
алғыс алған. Ал №201 мектеп-лицейінің 3 оқушысы грант, 
алғыс аған. Нәтижесінде №201 мектеп-лицей рес пуб-
ликадағы ауыл мектептері қатарында үздік ондыққа енген. 

Салтанат Қосжанова жалпы олимпиадаларда ауыл 
мек тептеріндегі оқушылардың да үлкен жетістігі барын 
жа сырмады. Мәселен, №118 орта мектептің бір оқушысы 
құқық пәні бойынша республикалық кезеңге дейін өткен. 
Сондай-ақ басқа да ауылдардағы оқушылардың жетістігі 
жоқ емес.

№202 орта мектептің оқушысы Ағжан Әсетқызы да жыл 
сайын оқушылар олимпиадасынан топ жарып жүр. Мектеп 
түлегі былтыр аудандық және облыстық кезеңде көш 
бастаса, республикалық кезеңде 3 орын алған.

Мектеп директорының орынбасары Жазира Тұрым бе-
това да Ағжанның білімін жоғары бағалайды. Сондай-ақ 
ол биыл «Алтын белгіге» үміткер екен. Ал Ағжанның өзі 
биыл ҰБТ-да биология пәнін даңдауға бел буып отыр. Яғни 
болашақта өзін медицина саласында сынағысы келеді. 

– Төртінші сыныпта математика пәнінен олимпиадаға 
қатыстым. Ол кезде де үшінші орын алғанмын. Одан бөлек 
Абай оқуларына, Абайдың қара сөздерін жатқа айтудан 
түрлі жарыстарға қатыстым. Қазір ұлттық бірыңғай тесті-
леуге дайындықты бастап кеттік. Нәтиже жаман емес, 
бірақ оған тоқмейілсуге тағы болмайды. Биология пә нінен 
апайым Ақжайық Төлеуова жетекшілік етіп, түрлі жарыс-
тарға, олимпадаларға қатыстық. Барлығында жүлделі 
орын  дарға ие болдық. Ұстаздар менің жетістігімді бойдағы 
та ла быммен, ізденісіммен байланыстырады. Ал мен солар 
берген біліммен ұштастырамын, – дейді мектеп мақтанышы.

Кенжетай ҚАЙРАҚБАЕВ

Оқушылар 
білімі сараланды

Ауданда ауыл мектептерінің оқушыларына 
арналған жалпы білім беретін пәндер бойынша 
республикалық олимпиаданың екінші іріктеу 
кезеңі өз мәресіне жетті. Негізінен оған 9-11 сынып 
оқушылары қатыса алады. Мақсат айтпаса да 
түсінікті, ауылдық жердегі мектеп оқушыларының 
дарыны мен қабілетін анықтау, қолдау үшін 
оңтайлы жағдай жасау, академиялық қабілетті 
оқушыларды іріктеу, олардың зияткерлік дамуы 
мен кәсіби бағдарлануына жағдай жасау. 


